
naTeshanavaratnamAlikA

శ్రీనటేశనవరత్నమాలికా

॥ శ్రీః  ॥
ప్రపన్నజనసన్దోహ  -ప్రత్యహ -ధ్వాన్త-భాస్కరమ్ ।
అమృతాంశుకలాచూడం కుఞ్జరాస్యముపాస్మహే  ॥ ౧॥
ఆజానుబాహుమరవిన్దదలాయతాక్ష -
మానీలదేహమసురద్విషమబ్జవక్త్రమ్   ।

అమ్బోధిజాధిపవాఙ్మనసావగమ్యం
గోవిన్ద్రాజమనుచిన్తయ  చిత్త నిత్యమ్ ॥౨॥

యస్యాహుర్మహిమానమాగమవిదో వాఙ్మానసాధ్వాతిగం
ప్రాపుర్యన్నటనావలోకనవశాన్ముక్తిం  ఫణిశాదయః ।

యడూఢక్కానినదారుణో హృదయగం ప్రోన్మార్ష్టి  నౄణాం తపః
స శ్రీకన్త  -విధీన్ద్ర -వన్ద్య -చరణో దద్యాన్నటేశశ్శివమ్ ॥ ౩॥

నృత్యం త్వదీయమవలోక్య నటేశ పూర్వ-
మానన్దతున్దిలహృదో   మునయో బభూవుః ।

తద్దర్శయాద్య  మమ మోదముపైమి  చాహం
నిష్పక్షపాత భవతస్సమ ఏవ సర్వః ॥ ౪॥

నన్దాదయోఽపి  నటరాజ పురాలభన్త
భక్త్యా పదాంబుజయుగే తవ బన్ధమోకమ్  ।

దేయాద్య సా న కిము మే కరుణాంబురాశే
కో వా మయా వ్యరచి తం వద తేఽపరాధః ॥ ౫॥

కస్మాన్నటేశ కురుషే న కృపాం మయి త్వం
కిం వా త్వయా న విదితో మమ దీనభావః ।

జానాతి నో యది భవాన్మమ దీనతాం తత్
శ్రుత్యుక్తమీశ   వితథం కిము సర్వవిత్త్వమ్ ॥౬॥

సంసృత్యుదన్వతి నటేశ సదాఽప్యగాధే

మగ్నం న మాం చిరముదాసితుమర్హసి  త్వమ్ ।
యద్యప్యహం తవ చకార బహూన్ హి మన్తూన్

శంభో తవాఽపి న హి తాన్ గణయాన్తరఙ్గే ॥ ౭॥
దుఃఖాంబుదౌ పతితమీశ సముద్ధరైనం 

నోచేచ్ఛరణ్య న హి మే క్షతిరస్తి కాపి ।
భూయాన్నిమజ్జనమకీర్తిపయోనిధౌ  తే

సర్వేశ్వరస్య భవతో న హియుక్తమేతత్ ॥౮। ।
పాదాంబుజాతయుగలం తవయో భజేత

హన్తాధిరోహతి హి తస్య లలాటమగ్నిః ।
వక్షస్థలం  విషధరో విషముత్తమాఙ్గం

కణ్ఠఞ్చ  పార్శ్వభుజమస్య పిశాచవర్గాః  ॥౯॥
త్వామామనన్తి నటనాథ పదాబ్జభాజాం

సర్వార్థదాయినమహో  నిఖిలాశ్చ వేదాః ।
త్వం చోరయస్యహహ శోకమశేషమేషాం

అన్యాదృశీ విలసతీశ వదాన్యతా తే ॥ ౧౦॥
సర్వేశ్వరోఽపి నటరాజ దిగంబరస్త్వం

వాహో వృషస్తవ గిరౌ శయనం పిశాచాః ।
మిత్రాణి  భూషణమహో భుజగశ్చ భస్మ

భిక్షామటస్యపి చ నృత్యసి నిత్యమేవ ॥ ౧౧॥
తాతో భవాన్మమ తనూభవ ఏష తేఽహం

సర్వేశ్వరోఽస్యహమపీశ నితాన్తదీనః ।
ఏతాదృశం న కిల మాం పరిరక్షసి త్వం

ప్రేమాత్మజేష్వసదృశం  భవతో విభాసి ॥ ౧౨॥
శ్రీమన్నటేశ -చరణాబ్జ -సమర్ప్యమాణం

శ్రీరామశర్మ -కలితాం నవరత్నమాలాం ।
సన్తో విలోక్య పరిహృత్య సమస్త-దోషాన్

గృహ్ణన్తు  పూర్ణకృపయా  గుణమల్పమేవ ॥ ౧౩॥
॥ శ్రీనటేశ  నవరత్నమాలికా సమాప్తా ॥

